
પ્રાતઃ સ્મરામિ વરકુણ્ડલશોભિગણ્ડં
શીતાંશુ-મણ્ડલમુખંસિતવારિજાક્ષમ્ ।

આતામ્ર-કમ્ર-મુદિતાધરબિમ્બજૃમ્ભં
ધ્યાતૃપ્રહર્ષકરહાસરસં રમેશમ્॥ ૧॥

પ્રાતર્ભજામિ ધૃતકૌસ્તુભકમ્બુકણ્ઠં
સ્ફીતાત્મવક્ષસિ વિરાજિતભૂરિહારમ્ ।

ભીત-સ્વભક્ત-ભયભઞ્જનપાણિપદ્મં
શાતોદરાર્પિત  -જગદ્ભરમબ્જનાભમ્॥ ૨॥

પ્રાતર્નમામિ શુભકિઙ્કિણિ મેખલાઙ્ગં
પીતામ્બરં કરિકરોરુમુદારજાનુમ્ ।

ધ્યાતાઙ્ઘ્રિયુગ્મરુચિરં  જિતકઞ્જજાત-
વાતાદિદેવ-વરમૌલિમણિં  મુકુન્દમ્ ॥ ૩॥

વાદિરાજયતિપ્રોક્તં શ્લોકત્રયમિદં સદા ।
પ્રાતઃકાલે પઠેન્મર્ત્યઃ સર્વપાપૈઃ પ્રમુચ્યતે॥ ૪॥
મન્ત્રવિદો વિષ્ણુભક્તાસ્તૈર્યાઃ પ્રોક્તાસ્તથાઽઽશિષઃ ।
તા નિષ્ફલા ભવિષ્યન્તિ ન કદાચિદિતિ સ્ફુટમ્॥ ૫॥
ઇતિ શ્રીમત્પઞ્ચરાત્રાગમે પૂજાકાણ્ડે પ્રાતઃસ્મરણવિધિઃ સમાપ્તા ।

